ԱՄՓՈՓԱԹԵՐԹ
«ԱԶԱՏ ՄԱՔՍԱՅԻՆ ԳՈՏԻ», «ԱԶԱՏ ՊԱՀԵՍՏ» ՄԱՔՍԱՅԻՆ ԸՆԹԱՑԱԿԱՐԳԵՐՈՎ ՁԵՎԱԿԵՐՊՎԱԾ ԱՊՐԱՆՔՆԵՐԻ ԵՎ «ԱԶԱՏ ՄԱՔՍԱՅԻՆ ԳՈՏԻ», «ԱԶԱՏ ՊԱՀԵՍՏ»  ՄԱՔՍԱՅԻՆ ԸՆԹԱՑԱԿԱՐԳԵՐՈՎ ՁԵՎԱԿԵՐՊՎԱԾ ԱՊՐԱՆՔՆԵՐԻՑ ՊԱՏՐԱՍՏՎԱԾ (ՍՏԱՑՎԱԾ) ԱՊՐԱՆՔՆԵՐԻ ՀԱՇՎԱՌՈՒՄԸ ՎԱՐԵԼՈՒ ԿԱՐԳԸ, ԻՆՉՊԵՍ ՆԱԵՎ ԱՅԴՊԻՍԻ ԱՊՐԱՆՔՆԵՐԻ ՄԱՍԻՆ ՄԱՔՍԱՅԻՆ ՄԱՐՄԻՆ ՀԱՇՎԵՏՎՈՒԹՅԱՆ ՆԵՐԿԱՅԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ
	1․ Հայաստանի Հանրապետության էկոնոմիկայի նախարարություն
	06.09.2023թ.

	
	01/16957-2023

	Ի պատասխան Ձեր՝ սույն թվականի օգոստոսի 22-ի N 01/3-2/51127-2023 գրության՝ հայտնում ենք, որ ՀՀ Էկոնոմիկայի նախարարությունն ուսումնասիրել է ««Ազատ մաքսային գոտի», «Ազատ պահեստ» մաքսային ընթացակարգերով ձևակերպված ապրանքների և «Ազատ մաքսային գոտի», «Ազատ պահեստ» մաքսային ընթացակարգերով ձևակերպված ապրանքներից պատրաստված (ստացված) ապրանքների հաշվառման վարման, ինչպես նաև այդպիսի ապրանքների մասին մաքսային մարմին հաշվետվության ներկայացման կարգը սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), և վերջինիս վերաբերյալ ընդհանուր առմամբ առարկություններ չկան։
Այնուամենայնիվ, հաշվի առնելով այն հանգամանքը, որ Նախագծի մի շարք դրույթներ վերաբերում են Ազատ տնտեսական գոտու շահագործողներին՝ առաջարկում ենք վերոնշյալ Նախագիծը քննարկել նաև վերջիններիս հետ՝ որպես հիմնական շահառուներ։
Միաժամանակ, առաջարկում ենք նախագծով սահմանված կարգին կից ձևում «ռեզիդենտ» բառը փոխարինել «շահագործող» բառով՝ հաշվի առնելով «Ազատ տնտեսական գոտիների մասին» օրենքում կիրառվող հիմնական հասկացությունները։
	











Ընդունվել է ի գիտություն։ Նախագիծը սահմանված կարգով ներկայացվել է հանրային քննարկման։


Ընդունվել է, նախագիծը լրամշակվել է։




	2․ Հայաստանի Հանրապետության ֆինանսների նախարարություն
	06.09.2023թ.

	
	01/2-1/17311-2023

	Ս.թ. օգոստոսի 22-ի Ձեր թիվ 01/3-2/51127-2023 գրությամբ ներկայացված՝ Ազատ մաքսային գոտի», «Ազատ պահեստ» մաքսային ընթացակարգերով ձևակերպված ապրանքների և «Ազատ մաքսային գոտի», «Ազատ պահեստ» մաքսային ընթացակարգերով ձևակերպված ապրանքներից պատրաստված (ստացված) ապրանքների հաշվառման վարման, ինչպես նաև այդպիսի ապրանքների մասին մաքսային մարմին հաշվետվության ներկայացման կարգը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
Նախագծով հաստատվող կարգում սահմանվում են նաև «Ազատ պահեստ»  մաքսային ընթացակարգերով ձևակերպված ապրանքներից պատրաստված (ստացված) ապրանքների հաշվառման, վարման, ինչպես նաև այդպիսի ապրանքների մասին մաքսային մարմին հաշվետվության ներկայացման կարգը, սակայն Նախագծի նախաբանում այդ կարգը սահմանելու լիազորող նորմին՝ «Մաքսային կարգավորման մասին» օրենքի 197-րդ հոդվածի 6-րդ կետին, հղում տրված չէ։
Հաշվի առնելով վերոգրյալը՝ անհրաժեշտ է Նախագծի նախաբանում կատարել համապատասխան լրացում։
	Ընդունվել է ի գիտություն։ Հաշվի առնելով այն, որ նախագծով «Ազատ մաքսային գոտի» մաքսային ընթացակարգով և «Ազատ պահեստ» մաքսային ընթացակարգով ձևակերպված ապրանքների համար նախատեսվում է սահմանել նույնաբովանդակ կարգավորումներ, նպատակահարմար ենք համարում համապատասխան հարաբերությունները սահմանել մեկ իրավական ակտի շրջանակներում՝ «Մաքսային կարգավորման մասին» օրենքի 338-րդ հոդվածի 6-րդ մասին համապատասխան։ Միաժամանակ, համապատասխան իրավասությունների հստակեցման նպատակով ներկայումս համապատասխան փոփոխություններ են նախաձեռնվել «Մաքսային կարգավորման մասին» օրենքում։

	3․ Հայաստանի Հանրապետության արդարադատության նախարարություն
	29.09.2023թ.

	
	01/27.1/42592-2023

	1. Նախագծի նախաբանում որպես լիազորող նորմ նշված է «Մաքսային կարգավորման մասին» օրենքի 142-րդ հոդվածի 6-րդ մասը և 338-րդ հոդվածի 6-րդ մասը: 
«Մաքսային կարգավորման մասին» օրենքի 142-րդ հոդվածի 6-րդ մասի համաձայն՝ «Ազատ մաքսային գոտի» մաքսային ընթացակարգով ձևակերպված ապրանքների և «Ազատ մաքսային գոտի» մաքսային ընթացակարգով ձևակերպված ապրանքներից պատրաստված (ստացված) ապրանքների հաշվառումը վարելու կարգը, ինչպես նաև այդպիսի ապրանքների մասին մաքսային մարմին հաշվետվություն ներկայացնելու կարգը սահմանում է Կառավարությունը: 
Հարկ է նշել, որ վերոգրյալում խոսք չի գնում «Ազատ պահեստ» մաքսային ընթացակարգերով ձևակերպված ապրանքների և մաքսային ընթացակարգով ձևակերպված ապրանքներից պատրաստված (ստացված) ապրանքների հաշվառումը վարելու, մաքսային մարմին հաշվետվություն ներկայացնելու կարգի մասին:
Նախագծի հիմնավորման համաձայն՝ «Ազատ մաքսային գոտի» և «Ազատ պահեստ» մաքսային ընթացակարգերի շրջանակներում հաշվետվություններին ներկայացվող պահանջները նույնական են, նպատակահարմար է համարվում ազատ պահեստների տիրապետողների կողմից հաշվետվությունների ներկայացման կարգը ևս սահմանել առաջարկվող նախագծով՝ հետագայում համապատասխան փոփոխություններ կատարելով օրենքում:
Այդ առումով հայտնում ենք, որ Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Հետևապես, վերոնշյալ նախագծի անհրաժեշտությունը հիմնավորելու համար՝ հիշյալ որոշման նախաբանն անհրաժեշտ է վերանայել և հստակ նշել այն իրավական ակտը՝ որի հիման վրա և որի իրականացումն ապահովելու նպատակով Հայաստանի Հանրապետության կառավարությունը լիազորվել է ընդունելու «Ազատ պահեստ» մաքսային ընթացակարգերի շրջանակներում հաշվետվություններին ներկայացվող պահանջները:
2. Նախագծի հավելվածի 15-րդ կետում և ամբողջ տեքստում «բաժինները» և «բաժինը» բոլոր բառերն անհրաժեշտ է փոխարինել համապատասխանաբար «կետերը» և «կետը» բառերով՝ համաձայն «Նորմատիվ իրավական ակտերի մասին» օրենքի 14-րդ հոդվածի պահանջների:
3. Նախագծի հավելվածի հաշվետվության ձևի 1-ին կետում «հասցեն» բառն անհրաժեշտ է փոխարինել «գտնվելու վայրը» բառերով՝ համաձայն ՀՀ քաղաքացիական օրենսգրքի 59-րդ հոդվածի պահանջների:
	 
 1․ Ընդունվել է ի գիտություն։ «Մաքսային կարգավորման մասին» օրենքի 197-րդ հոդվածի 6-րդ մասի համաձայն՝  «Ազատ պահեստ» մաքսային ընթացակարգով ձևակերպված օտարերկրյա և Միության կարգավիճակ ունեցող ապրանքները տիրապետող կամ օգտագործող անձինք իրենց կողմից պահպանվող, փոխադրվող, իրացվող, վերամշակվող կամ օգտագործվող ապրանքների, ինչպես նաև մաքսային գործառնությունների իրականացման վերաբերյալ հաշվետվությունը ներկայացնում են մաքսային մարմինների պահանջով՝ մաքսային մարմինների կողմից իրականացվող մաքսային հսկողության շրջանակում:
Նույն մասի առաջին պարբերության մեջ նշված հաշվետվության ձևը, դրա լրացման և ներկայացման կարգը, ինչպես նաև ներկայացման ժամկետը սահմանում է Կոմիտեն: Միաժամանակ, համապատասխան հաշվետվությունների մասով կարգավորումների՝ ԵՏՄ անդամ պետությունների ազգային օրենսդրությամբ կարգավորման վերաբերյալ դրույթը նախատեսված է ԵՏՄ մաքսային օրենսգրքի 18-րդ հոդվածի 2-րդ կետով, որի հիման վրա, ինչպես նաև «Մաքսային կարգավորման մասին» օրենքի 338-րդ հոդվածի հիման վրա առաջարկվում է կարգավորումները նախատեսել սույն նախագծի շրջանակներում՝ միատեսակ հարաբերությունները մեկ իրավական ակտով կարգավորելու նպատակով։









 2․ Ընդունվել է, կատարվել են փոփոխություններ։




 3․ Ընդունվել է, կատարվել են փոփոխություններ։


	4. Հայաստանի Հանրապետության ֆինանսատնտեսական նախարարական կոմիտեի 09.10.2023թ. կայացած նիստի ընթացքում ներկայացված առաջարկություններ
	09․10․2023թ․

